
Dahi Heydər Əliyev xalqımızın tarixində 
yeni şanlı səhifənin başlanğıcını qoydu

1969-cu il, 14 iyul. Təqvimin bu gözəl 
günü uzun müddət imperiya əsarətində 
az qala tarixi, milliyi məqsədli şəkildə 
unutdurulan bir xalqın intibaha gedən 
yolunun başlandığı gün idi. Azərbaycan 
SSR-nin DTK-nın rəhbərlyində təmsil 
olunan dahi azərbaycanlı Heydər Əliyev 
ölkəsinə sədaqətini nümayiş etdirməklə 
vəzifəsinin verdiyi imkanlardan da artıq 
xalqımızın gerçək ziyalılarını, milli kod-
ları qoruyan, Azərbaycan vətəndaşının 
rifahını düşünərək onun ideoloji mənəvi 
dəyərlərinin keşiyində duran fenomenə 
çevrilmişdi. Məhz onun bu qurumda 
fəaliyyəti dövründə repressiya dalğası 
aradan qaldırıldı, soyuna, Vətəninə bağlı 
ziyalıların təqib olunması, ləkələnməsi 
prosesi dayandırıldı, özünüdərk, 
milliləşmə prosesinə start verildi.

Daha sonra 1969-cu ilin 14 iyulunda 
respublika rəhbərliyinə gələrək 
Azərbaycanın taleyində mühüm qərarları 
qəbul və bunları icra edən liderə çevrilən 
dahi Heydər Əliyev xalqımızın tarixində 
yeni şanlı səhifənin başlanğıcını qoy-
du. İmperiyanın və Kremlə qədər kök 
salmış mənfur qonşularımızın anti-Türk, 
anti-Azərbaycan diskriminasiyası altında 
xalqına bağlı olan Heydər Əliyevin 
Azərbaycan üçün gördüyü işlər inqilabi 
xarakter almağa başladı. Rəsmi olaraq 
dilimizin Azərbaycan dili elan olunması, 
gənclərimizin keçmiş ittifaqın ən nü-
fuzlu ali məktəblərində təhsil alması, 
Cəmşid Naxçıvanski adına hərbi liseyin 
yaradılması, sənayenin, xüsusilə neft 
sənayesinin inkişafı, bölgələrin abadlaş-
dırılaraq kənddən şəhərə axının dayan-
dırılması, tariximizin və ədəbiyyatımızın 

milli köklərə bağlı şəkildə təbliği və 
xalqımız üçün taleyüklü yüzlərlə işin 
görülməsi məhz ümummilli lider Heydər 
Əliyevin adı ilə bağlıdır.

Ulu öndər bütün sovet məkanında 
fenomenal liderə çevrilməklə yanaşı, 
həm də Azərbaycanın simasına çevril-
mişdi. Azərbaycan üçün Heydər Əliyevin 
rəhbərliyi altında işıqlı bir yolun başlanğı-
cı qoyulmuşdu.

Dahi şəxsiyyətin və onun simasında 
Azərbaycanın yüksəlişi heç şübhəsiz 
ki, düşmənlərin yuxusuna haram qat-
mışdı və heç vaxt xalqımıza qarşı xoş 
münasibətdə olmayan Kremldə bu 
qüvvələr məqsədlərinə çatdılar. Böyük 
azərbaycanlı vəzifədən uzaqlaşdırıldı 
və bununla da Azərbaycanın bəlaları 
başladı. Bu bəlaların başlanğıcı olan 20 
Yanvar faciəsində Heydər Əliyev etirazı 
ilə sübut etdi ki, o vəzifədə olmadan belə 
xalqın yanında durmağı bacarır.

Respublikamızın ağrılı-acılı 
günlərində hamının qaçdığı bir anda 
Heydər Əliyev Moskvada məşhur 
mətbuat konfrasında xalqımıza qarşı 
törədilən bu qətliamı pisləyərək, həyatı 
üçün yarana biləcək hər cür təhlükələrə 
baxmayaraq cəsarətlə keçmiş SSRİ 
rəhbərliyinin cinayətini bütün dünyaya 
bəyan etdi və hamıya nümunə oldu. Bu 
tarixi bəyanatı ilə harada yaşamağından 
asılı olmayaraq Vətəni sevməyi və necə 
qorumağı bizə öyrətdi.

Bütün şüurlü fəaliyyəti doğma tor-
pağı ilə bağlı olan Heydər Əliyev hər bir 
azərbaycanlı üçün, hər birimiz üçün həm 
də Vətən deməkdir. Çünki bu gün ölkə 

olaraq Azərbaycan ona görə müstəqildir 
ki, onun Heydər Əliyev kimi lideri var və 
onun ölməz ideyaları yaşayır. Tanrının 
və tarixin verdiyi missiyanı yerinə yetirən 
ulu öndər ideoloji, iqtisadi əsaslarını 
yaratdığı müstəqilliyin ilk çağlarında 
heyrətamiz təvazökarlıqla heç bir iddia 
göstərməyərək xalqına təmənnasız 
xidmətini davam etdirdi. Ümummilli lider 
Heydər Əliyevin sovet dönəmində qurdu-
ğu təməl müstəqil Azərbaycanın ayaqda 
durmasında müstəsna rol oynadı. Bu 
təməl üzərində qurulan dövlətin başında 
ulu öndərin dayanması da Tanrının və 
tarixin ədaləti idi.

Azərbaycan dövləti müstəqilliyin ilk 
ilindəcə dağılmaq təhlükəsi ilə üz-üzə qa-
landa xalqın ümid yeri yenə də ümummil-
li lider idi. Məhz bu böyük liderin xalqın 
təkidi ilə ikinci dəfə siyasi hakimiyyətə 
gəlişindən sonra ölkədə kök salmış xaos, 
anarxiya aradan qaldırıldı, vətəndaş 
müharibəsinin qarşısı alındı, separatizm 
alovu söndürüldü, xalq rahat nəfəs alma-
ğa başladı.

Dahi azərbaycanlının yaratdığı bazis 
bu gün zəfərlə bitən savaşdan tutmuş 
iqtisadi yüksəlişə, diplomatik uğurdan 
tutmuş sosial tərəqqiyə qədər bütün 
sahələrdə özünü göstərir. Başqa sözlə, 
ümummilli lider bu gün də şah əsəri olan 
müstəqil Azərbaycanla birgədir. Tarix 
üçün əbəddiyyən ən böyük azərbaycanlı 
Heydər Əliyev olacaq!

Rəşad MAHMUDOV, 
Milli Məclisin deputatı,  

YAP İdarə Heyətinin üzvü

Xalqlar və millətlər də talecə insana bənzəyir. Millətlərin də taleyi on-
ların əməllərinə, ruhuna uyğun müəyyənləşir, bəzən heç gözlənilmədən 
elə bir möcüzə baş verir ki, bütün sonrakı gedişat bu möcüzəyə bağla-
nır. Əlbəttə ki, Tanrı böyükdür və insanlar kimi millətlərin də taleyində 
xilaskar rolunu oynayan şəxsi məhz Tanrı seçir. Rusiya tarixində  
I Pyotr, Almaniya tarixində Otto fon Bismark, Hindistan tarixində Mahat-
ma Qandi, Türkiyə Cumhuriyyət tarixində Mustafa Kamal Atatürk belə 
mövqedə olan nadir şəxsiyyətlərdəndir. Heç bir alternativ olmadan, 
heç bir şübhəyə yer qoymadan əminlilkə demək olar ki, Azərbaycan 
xalqının taleyində belə bir mövqenin yeganə sahibi unudulmaz dahi 
Heydər Əliyevdir. Ümummilli lider Heydər Əliyev Azərbaycan xalqının, 
dövlətinin taleyində və tarixində sözlə ifadə edilə bilməyəcək elə bir 
rol oynayıb ki, bu mövqe fövqəlgüc hesab edilib, möcüzə sayıla bilər.

Dövlət televiziyasında Azərbaycan Pre-
zidenti İlham Əliyevin Çex Respublikasının 
ölkəmizdə yeni təyin olunmuş fövqəladə 
və səlahiyyətli səfiri Milan Sedlaçekin 

etimadnaməsini qəbul etməsindən 
hazırlanmış xəbərdə eşitdiyimiz bir fakt 
məni daha məmnun etdi. Belə ki, Milan 
Sedlaçek etimadnaməsini dövlətimizin 

başçısına təqdim edərkən dedi ki, Çexi-
yanın dövlət başçısı ona Azərbaycanla 
əməkdaşlığın, xüsusilə iqtisadi əlaqələrin 
genişləndirilməsi ilə bağlı tapşırıqlar verib.
Təbii ki, istənilən dövlət başçısı xarici 
ölkəyə göndərdiyi diplomata müəyyən tap-
şırıqlar verir. Ancaq həmin tapşırıqların dilə 
gətirilməsinin özünün də diplomatik üsulları 
vardır. Həm Avropada gedən proseslər, 
həm də Azərbaycanın beynəlxalq aləmdəki 
nüfuzunun artması artıq rəsmi Bakı ilə 
hamının açıq danışmasını zəruri edir. 

Bəli, Azərbaycanın yaratdığı yeni 
reallıqlar dünya ictimaiyyəti tərəfindən 
məhz olduğu kimi qəbul edildikcə müstəqil 
dövlətimiz beynəlxalq aləmin əsas aktor-
larından birinə çevrilir. Düşmənin təslim 
olmaq haqqında sənədi imzalamasından 
keçən dövr deməyə əsas verir ki, qarşımız-
da duran vəzifələr icra edilir. Dövlət baş-
çımızın xatırlatdığı kimi, biz, ilk növbədə, 
beynəlxalq təşkilatlarla öz təmaslarımızı, 
fəal əməkdaşlığımızı davam etdirmişik və 
dünyanın aparıcı beynəlxalq təşkilatları 
yeni reallıqları qəbul ediblər. 

Məsələn, BMT xətti ilə Şuşa şəhərində 
beynəlxalq tədbirin keçirilməsi rəsmi 
İrəvanı həddən artıq qıcıqlandırmışdı. 
Azərbaycanın BMT-yə üzvlüyünün 30 
illiyinə həsr edilmiş tədbir çox əlamətdar 
hadisə idi. Bu, bir daha onu göstərirdi ki, 
BMT Azərbaycanın ərazi bütövlüyünü tam 
tanıyan qurumdur. Əlbəttə ki, biz BMT-yə 
üzv olandan sonra işğalla üzləşdiyimiz 
dövrdə gördük ki, BMT, onun Təhlükəsizlik 
Şurası ədalətli qərarlar qəbul etmişlər. 
Əfsuslar olsun ki, bu qərarlar 30 ilə yaxın 
bir müddətdə kağız üzərində qalmışdır. An-
caq Qarabağ münaqişəsinin Azərbaycan 
tərəfindən birtərəfli həlli, eyni zamanda, 
BMT-nin üzərindən bu yükü götürmüş oldu. 

Ancaq tək BMT deyil, digər aparıcı 
beynəlxalq təşkilatlardakı fəaliyyətimiz 
də uğurlu idi. BMT-dən sonra ən böyük 
beynəlxalq təsisat olan Qoşulmama 
Hərəkatına hazırda Azərbaycan sədrlik 
edir. Üzv dövlətlərin razılığı və dəstəyi 
ilə bizim sədrliyimizin müddəti bir il də 
uzadıldı. Fikrimcə, bu , Azərbaycana böyük 
etimadın növbəti təzahürüdür. Qoşulma-
ma Hərəkatı Azərbaycan bu quruma üzv 
olandan dərhal sonra keçmiş münaqişə ilə 
bağlı ədalətli mövqe nümayiş etdirmiş və 
müharibədən sonra bu istiqamətdə əlavə 
önəmli hadisələr baş vermişdir. Dövlət 
başçımız dəfələrlə vurğulamışdır ki, Qoşul-
mama Hərəkatı həm müharibədən əvvəl, 
işğal dövründə, həm müharibə dövründə, 
həm də müharibədən sonra Azərbaycanla 
həmrəy olmuşdur.

Yeri gəlmişkən, İslam Əməkdaşlıq 
Təşkilatı da işğal dövründə dəfələrlə 
ədalətli, bizim mövqeyimizi əks etdirən 
qərar-qətnamələr qəbul etmişdir. Bu 
ilin birinci rübündə İslam Əməkdaşlıq 
Təşkilatının xarici işlər nazirləri 
səviyyəsindəki toplantıda bir daha bir 
neçə qətnamə – Azərbaycan mövqeyini 
dəstəkləyən, o cümlədən, Azərbaycanın 
tarixi-dini abidələrinin ermənilər tərəfindən 
dağıdılmasına dair önəmli qərar-
qətnamələr qəbul etmişdir. Təşkilatın 
rəhbərliyi azad edilmiş torpaqlara səfərlər 
etmişdir.

Bundan başqa, keçmiş Ermənistan– 
Azərbaycan münaqişəsinin həllinə 
vasitəçilik etmək üçün Minsk qrupuna 
mandat vermiş ATƏT də yeni reallıqları 
tam qəbul edib. Bir neçə ay əvvəl ATƏT-in 
fəaliyyətdə olan sədri ilə Azərbaycan Prezi-
dentinin görüşü bir daha onu göstərmişdir 
ki, ATƏT də yeni reallıqları qəbul edir və bu 
da çox əlamətdar hadisədir. Yəni, dünyada 
hamı bir həqiqəti qəbul edir ki, Dağlıq Qa-
rabağ münaqişəsi həll olunub, Azərbaycan 
ərazisində Dağlıq Qarabağ inzibati ərazisi 
yoxdur və olmayacaq. 

Azərbaycan Prezidenti tez-tez 
xatırladır ki, Avropa İttifaqı ilə bizim 
təmaslarımız müharibədən sonra daha 
intensiv xarakter almışdır. Çünki Avropa 
İttifaqı da postmüharibə dövrünün re-
allıqlarını qəbul etmişdir. Avropa İttifaqı 
Şurasının prezidenti cənab Şarl Mişelin 
təşəbbüsü ilə dekabr və aprel aylarında 
üçtərəfli görüşlər keçirilmişdir. Yekun 
kommunikedə “Dağlıq Qarabağ” adı 
yoxdur, bu da təbiidir: “Çünki Azərbaycan 
buna etiraz etmişdir və “münaqişə” sözü 
də yoxdur. Bu da təbiidir, çünki münaqişə 
yoxdur. Münaqişə həll olunub. İndi isə 
Avropa İttifaqı Azərbaycan – Ermənistan 
əlaqələrinin normallaşması ilə məşğuldur 
və son aprel görüşündə – 6 aprel tarixində 
keçirilmiş görüşdə bu məsələlər müzakirə 
edilmişdir. Bildiyiniz kimi, Azərbaycan iki 
ölkə arasındakı əlaqələri normallaşdırmaq 
üçün 5 prinsipdən ibarət təklif vermişdir 
və Ermənistan tərəfi də bu təklifə müsbət 
yanaşmışdır və Brüssel görüşünə qədər 
artıq bu açıqlamalar verilmişdir”. 

Bütün bunların fonunda xatırlat-
maq istədiyimiz daha iki fakt da vardır. 
Birincisi, 2010-cu il iyulun 6-da Dağ-
lıq Qarabağın azərbaycanlı icmasının 
mərkəzi qərargahının açılışında iştirak 
edən Azərbaycan Prezidenti İlham Əliyev 
demişdi: “ Dağlıq Qarabağa keçici sta-
tusun verilməsi müzakirə olunur. Bu 
status Azərbaycanın ərazi bütövlüyünü 

pozmayacaqdır. İşğaldan əziyyət çəkmiş 
bütün insanlar öz yerlərinə qayıtmalıdırlar. 
Bu, o deməkdir ki, Azərbaycan vətəndaşları 
Dağlıq Qarabağa, Şuşaya qayıtmalıdırlar 
və üç həmsədr ölkənin bu yaxınlarda verdi-
yi bəyanatda bu, açıq-aydın göstərilir. Yəni 
bu, demokratik, beynəlxalq hüquq norma-
larını əks etdirən prinsiplərdir və beləliklə, 
məsələnin həlli üçün yeganə variant ola 
bilər”. Ermənilik xəstəliyindən sarsıdıcı 
əziyyət çəkən İrəvan rəhbərliyi bu güzəştin 
mənasını dərk edə bilmədiyinə görə, 
nəticədə status məsələsi “gorbagor oldu”. 

İkinci fakt: 1996-cı il dekabrın 
2-3-də ATƏT-in Lissabon sammitində 
Ermənistanın mane olmaq cəhdlərinə 
baxmayaraq, ulu öndər Heydər Əliyevin 
qətiyyəti nəticəsində münaqişənin həlli 
prinsipləri müzakirəyə çıxarılmışdı və bu 
prinsiplər ATƏT-in fəaliyyətdə olan sədrinin 
yekun sənədə əlavə edilən bəyanatında 
öz əksini tapırdı. ATƏT-in bütün iştirakçı 
dövlətlərinin qoşulduğu həmin prinsiplər 
aşağıdakılardır:

“Azərbaycan Respublikası və Ermə
nistan Respublikasının ərazi bütövlüyü;

Dağlıq Qarabağın öz müqəddəratını 
təyinetmə sazişi ilə müəyyən olun-
muş Azərbaycan daxilində ən yüksək 
özünüidarəetməni ehtiva edən hüquqi 
statusu;

Dağlıq Qarabağ və onun bütün 
əhalisinin təhlükəsizliyinə, o cümlədən ni-
zamlamanın müddəalarını bütün tərəflərin 
yerinə yetirəcəyi ilə bağlı qarşılıqlı 
öhdəliklərə dair zəmanət”. 

Yəni, həmin sənəd icra olunsaydı, 
Azərbaycanın ərazi bütövlüyü qorunur, 
ermənilərə isə Azərbaycan daxilində ən 
yüksək muxtariyyət verilirdi. Ermənistan 
rəhbərliyi həmin güzəştləri də anlamaq 
qabiliyyətindən məhrum olduğuna görə indi 
hər şeydən əlləri çıxdı. 

Yeri gəlmişkən, Ermənistanın ilk 
prezidenti – Robert Koçaryanın qul-
dur dəstələri tərəfindən qovularaq bir 
küncə sıxışdırılmış Levon Ter-Petrosyan 
Lissabon sammitinin keçirildiyi günlərdə 
demişdi ki, Azərbaycan tərəfi bu gün 
bizə vermək istədiklərini on ildən sonra 
verməyəcək (İndi gördülər ki, vermirik və 
verməyəcəyik). Yeri gəlmişkən, Levon 
Ter-Petrosyan 2011-ci ildə BBC-yə verdiyi 
müsahibədə də Ermənistan rəhbərliyinin 
yanlış yolda olduğunu xatırlatmışdı: 
“Düşünürəm ki, 1997-ci ildə bu problemi 
həll etmək imkanı olub. Yəni, hansısa 
əraziləri Azərbaycana vermək, barışıq im-
zalamaq və sairə, Qarabağın müvəqqəti 
statusuna dair razılaşma əldə etmək və 
sonradan isə yekun status məsələsini həll 
etmək”.

İşğalçı ölkənin ilk prezidenti xatırladırdı 
ki, bizdə hakimiyyət təhrif olunub: “Bunu 
bərpa etsək, hər şey öz yerini tutacaq. 
Normal bir ölkə olacaq. Azad bir ölkə. 
Azərbaycanla da məsələmiz öz həllini 
tapacaq. Türkiyə ilə də məsələmiz həll 
olunacaq. Yəni, əgər, bilimirəm, misal 
üçün, Ermənistan hansısa katastrofik bir 
situasiya ilə üzləşsə, günah bizdə olacaq... 
yalnız bizdə”.

Bəli, İrəvan rəhbərliyi öz xalqını saldığı 
katastrofik vəziyyətə görə suçludur, gü-
nahkardır, cinayətkardır və layiqli cəzasını 
almalıdır. Beynəlxalq aləmin mühüm 
aktorlarından birinə çevrilən Azərbaycan 
isə nəinki regionda sülhə nail olacaq, hətta 
qarşısına qoyduğu bütün vəzifələri yüksək 
səviyyədə icra etmək iqtidarındadır. Çünki 
artıq İrəvan istisna olmaqla, bütün dünya 
Azərbaycanın mövqeyini dəstəkləyir. 

İttifaq MİRZƏBƏYLİ,  
“Xalq qəzeti”

Biz real işlərin tərəfdarıyıq və gələcəkdə bölgənin inkişafı ilə 
bağlı çox aydın təsəvvürümüz var, biz bilirik nə istəyirik və öz 
məqsədlərimizə bundan sonra da çatmaq üçün bütün imkanlar-
dan istifadə edəcəyik. Bax, postmünaqişə dövrü ilə bağlı əsas 
məsələlər bundan ibarətdir… Əgər bütün bu, gündəlik həyatda 
öz əksini taparsa, bölgədə – Cənubi Qafqazda sülh olacaq, 
əmin-amanlıq olacaq, müharibə riskləri böyük dərəcədə azala-
caq və beləliklə, biz rahat yaşaya bilərik.

İlham ƏLİYEV
Azərbaycan Respublikasının Prezidenti

Bu sətirləri son zamanlar dünya siyasətçilərinin və aparıcı 
beynəlxalq təşkilatların Azərbaycanın yaratdığı yeni reallıqları 
qəbul etməsi və dövlət başçımıza ünvanlanan məktublarda, telefon 
zənglərində “Biz rəsmi Bakı ilə əməkdaşlığın gələcəkdə də davam 
etdirilməsi üçün əlimizdən gələni edəcəyik” qətiyyətinin daha çox 
dilə gətirilməsi fonunda qələmə almaq çox xoşdur. Ona görə də yazı 
üçün əsas mənbə kimi dövlət başçımızın IX Qlobal Bakı Forumunun 
açılışındakı və Qoşulmama Hərəkatı Parlament Şəbəkəsinin “Dünyada 
sülhün və dayanıqlı inkişafın təşviqində milli parlamentlərin rolunun 
gücləndirilməsi” mövzusuna həsr olunan Bakı konfransındakı 
nitqlərindən istifadə etmək istəyirdik. Ancaq…

Heydər Əliyevin həyatı və fəaliyyəti 
hər bir müasir Azərbaycan gənci üçün 
örnəkdir. Tərcümeyi-halından məlum 
olduğu kimi, Heydər Əlirza oğlu Əliyev 
1923-cü il mayın 10-da Azərbaycanın 
Naxçıvan şəhərində anadan olub. 
1939-cu ildə Naxçıvan Pedaqoji Texni-
kumunu bitirdikdən sonra Azərbaycan 
Sənaye İnstitutunun (indiki Azərbaycan 
Dövlət Neft və Sənaye Universiteti) 
memarlıq fakültəsinə daxil olub. Lakin 
İkinci Dünya müharibəsinin başlanması 
ona təhsilini başa çatdırmağa imkan 
verməyib. O, 1941-1944-cü illərdə 
əvvəlcə Naxçıvan Muxtar Respublikası 
Xalq Daxili İşlər Komissarlığında arxiv 
şöbəsinin məxfi hissəsinin müdiri, sonra 
isə Naxçıvan MSSR Xalq Komissar-
ları Sovetində ümumi şöbənin müdiri 
vəzifələrində işləyib. 

1944-cü ilin may ayından Heydər 
Əliyev dövlət təhlükəsizliyi orqanların-
da çalışıb. SSRİ Dövlət Təhlükəsizliyi 
Komitəsinin Leninqraddakı (indiki Sankt-
Peterburq) Rəhbər Kadrların Hazırlığı 
Məktəbində təhsil alıb. Azərbaycan 
SSR Dövlət Təhlükəsizliyi Komitəsində 
bir sıra vəzifələrdə işləyib, 1967-ci ildə 
Azərbaycan SSR Nazirlər Soveti ya-
nında Dövlət Təhlükəsizliyi Komitəsinin 
sədri vəzifəsinə təyin edilib.

Azərbaycan Kommunist Partiyası 
Mərkəzi Komitəsinin 1969-cu il iyulun 
14-də keçirilmiş plenumunda Heydər 
Əliyev Azərbaycan Kommunist Parti-
yası Mərkəzi Komitəsinin birinci katibi 

seçilib. Ümummilli lider 22 il Azərbaycan 
SSR Ali Sovetinin və SSRİ Ali Sovetinin 
deputatı olub. 1974-1979-cu illərdə isə 
SSRİ Ali Soveti İttifaq Sovetinin sədr 
müavini vəzifəsini tutub. 1976-cı ildə 
o, Sovet İttifaqı Kommunist Partiyası 
Mərkəzi Komitəsi Siyasi Bürosunun 
üzvlüyünə namizəd, 1982-ci ilin dekab-
rında isə Siyasi Büronun üzvü seçilib. 
Həmin il Heydər Əliyev SSRİ Nazirlər 
Soveti sədrinin birinci müavini vəzifəsinə 
təyin edilib. Bu vəzifədə işləyərkən 
Heydər Əliyev SSRİ-nin iqtisadi, so-
sial və mədəni həyatının ən mühüm 
sahələrinə rəhbərlik edib.

1969-cu il iyulun 14-ü Azərbaycan 
tarixində xüsusi yer tutur. Həmin gün 
Azərbaycan KP MK-nın birinci katibi 
seçilmiş Heydər Əliyev aqrar ölkə olan 

Azərbaycanın həyatında dönüş yaradıb, 
yeni inkişaf dövrünün başlanğıcını qo-
yub. Paytaxt Bakıda o dövr üçün nadir 
müəssisələr - Məişət Kondisionerləri, 
Dərin Dəniz Özülləri zavodları, “Gülüs-
tan” sarayı, indiki Heydər Əliyev sarayı 
kimi yaraşıqlı binalar tikilib. Əhmədli, 
Günəşli yaşayış massivlərinin, mikrora-
yonların salınması əhalinin mənzil prob-
leminin həllinə yol açıb. Eyni zamanda, 
kənd təsərrüfatı dirçəldilib, pambıq, 
üzüm, tərəvəz istehsalı dəfələrlə artıb. 
Buna adekvat olaraq, kənd əhalisinin 
güzəranı yaxşılaşıb.

1969-1982-ci illəri haqlı olaraq 
Azərbaycanın intibah dövrü 

adlandırırlar. Həmin dövrdə Azərbaycan 
aqrar ölkədən böyük sənaye ölkəsinə 
çevrilib. Bakıda, eləcə də rayonlarda 
yeni sənaye müəssisələri yaradılıb. Ölkə 
neftin monopoliyasından çıxarılaraq ma-
şınqayırma, energetika, kimya sənayesi, 
tikinti meydanına çevrilib. Heydər 
Əliyev SSRİ rəhbərliyi ilə razılaşdıra-
raq, ən böyük sənaye müəssisələrinin 
Azərbaycana gətirilməsinə nail olub. 
Bakı Məişət Kondisionerləri zavodu 
buna nümunə ola bilər. Heydər Əliyev 
SSRİ Nazirlər Soveti sədrinin birinci 
müavini vəzifəsində çalışarkən də öz 
nüfuzundan və yüksək vəzifənin imkan-
larından istifadə edərək bir sıra ittifaq-
miqyaslı layihələri Bakıya yönəldib.

Məhz onun uzaqgörən siyasətinin 
nəticəsidir ki, Azərbaycan tarixi torpaq-
larını erməni işğalından azad edə bildi. 
Prezident İlham Əliyev ata vəsiyyətini 
yerinə yetirdi. Xalqımızın 30 illik yurd 
həsrətinə, torpaq nisgilinə son qoyuldu. 
Bu gün Şuşada, Laçında, Ağdamda, 
Füzulidə, Cəbrayılda, Zəngilanda, 
Qubadlıda, Kəlbəcərdə üçrəngli bayra-
ğımız əzəmətlə dalğalanır. Bu Zəfərə 
gedən yolun əsasında Azərbaycanın 
böyük oğlu, dünya şöhrətli siyasi xadim, 
dahi Heydər Əliyevin ölməz ideyaları, 
müzəffər siyasi xətti dayanır.

Əziz ƏLƏKBƏRLİ,  
Milli Məclisin deputatı

Azərbaycan xalqının ümummilli lideri kimi yüksək fəxri 
ad qazanmış Heydər Əliyev bütün şüurlu həyatını 
dogma ölkəsinin və xalqının inkişafına həsr etmiş tarixi 

şəxsiyyətdir. Onun Azərbaycanda iki dəfə hakimiyyətə gəlməsi 
ölkənin, demək olar ki, başdan-başa dəyişməsi, yeniləşməsi, 
tərəqqi yoluna çıxması ilə yadda qalıb. Ölkəmiz ulu öndərin 
böyük siyasi təcrübəsi, yenilməz əzmi və iradəsi sayəsində 
istər 1969-1982-ci illəri əhatə edən birinci dövrdə, istərsə də 
1993-2003-cü illərdəki prezidentliyi dövründə böyük uğurlar 
əldə edib. Bütün bunlara Heydər Əliyev 80 illik həyatında 
keçdiyi böyük yol, qazandığı zəngin təcrübə və təbii ki, 
yorulmaq bilmədən çalışması ilə nail olub.

Azərbaycan beynəlxalq aləmin 
mühüm aktorlarından birinə çevrilir

Azərbaycanı aqrar ölkədən böyük 
sənaye dövlətinə çevirən lider

